Nafarroako Parlamentuko Mahaiak, 2017ko otsailaren 6an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea María Teresa Sáez Barrao andreak aurkeztutako galdera, alargun-pentsioetarako osagarriei dagokienez indarreko lege- eta erregelamendu-araudian jasotako aurreikuspenak 2017rako ez aplikatzeko Nafarroako Gobernuak darabiltzan irizpideei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2017ko otsailaren 6an

Lehendakaria: Ainhoa Aznárez Igarza

GALDERAREN TESTUA

Podemos-Ahal Dugu parlamentu-taldeari atxikitako foru parlamentari María Teresa Sáez Barrao andreak, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuak Osoko Bilkuran ahoz erantzun dezan.

Nafarroako Gobernuak iragarri du ez dituela parekatuko alargun-pentsioak eta lanbidearteko gutxieneko soldata, erreferentzia gisa hartuta 2017rako onetsitako indize hori.

Nafarroako Gobernua zer irizpidetan oinarritzen da 2017rako ez aplikatzeko indarreko lege- eta erregelamendu-araudian ezarritako osagarriei buruzko aurreikuspenak?

Nafarroako Gobernua beste aukerarik aztertzen ari al da kolektibo horren gizarte-babesean atzera ez egiteko?

Iruñean, 2017ko otsailaren 2an

Foru parlamentaria: María Teresa Sáez Barrao

